Kopja Informali ta' Sentenza

Seduta tat-18 ta' Frar, 2008

Citazzjoni Numru. 97/2007

Kawza Nru: 1
Rikors Guramentat Nru: 97/07 JA.
A
VS-

Direttur tar-Registru Pubbliku et

[I-Qorti;

Rat ir-rikors guramentat ipprezentat fit-2 ta’ Marzu, 2007 li
permezz tieghu l-attri¢i esponiet bir-rispett:

1. i fit-3 ta’ Marzu, 2006 twieled C kif jirrizulta
mill-anness certifikat tat-twelid (Dok. A).

2. lHli omm il-minuri, l-attri¢i, hija mart il-konvenut
assenti B pero’ hija de facto isseparata minnu. Fil-fatt
pendenti quddiem din il-Qorti hemm proc¢eduri ghall-
annullament taz-zwieg taghhom (Cit. Nru. 389/06).

3. lli fl-imsemmi cCertifikat tat-twelid il-konvenut B
huwa mnizzel bhala I|-missier naturali tat-tifel minuri
msemmi, u dan minhabba I-presunzjoni li min jitnissel fiz-
zwieg hu presunt li hu wild il-konjudi kif kontemplat fl-
Artikolu 67 tal-Kapitlu 16 tal-Ligijiet ta’ Malta.

4, lli, kif ser jirrizulta waqt is-smigh u t-
trattazzjoni ta’ din il-kawza, il-missier naturali tal-minuri
msemmi m’huwiex il-konvenut B.

Ghaldagstant |-esponent titlob umilment li din I-Onorabbli
Qorti joghgobha:

) Tiddikjara li ghall-finijiet u effetti kollha tal-ligi i
I-konvenut B m’huwiex il-missier naturali tal-minuri C.

i) Tordna lill-konvenut Direttur tar-Registru
Pubbliku sabiex jemenda l-att tat-twelid tal-minuri C billi,
f'dik il-parti dedikatat ghad-dettalji ta’ missier it-tarbija
dawn jithassru u jitnizzel illi huwa missier mhux maghruf.

Bl-ispejjez u I-konvenuti ndunti in subizzjoni.
Rat il-lista tax-xhieda.

Rat ir-risposta guramentata pprezentata fl-10 ta’ Mejju,
2007, li permezz taghha I-Avukat Richard Sladden u I-
Prokuratur Legali Luisa Tufigno nominati bhala kuraturi
deputati sabiex jirrapprezentaw lill-assenti B, u bil-
gurament il-Prokuratur Legali Luisa Tufigno qalet u
kkonfermat:

1. llli I-esponenti m’humiex edotti mill-fatti tal-kaz
u jirrizervaw li jipprovdu r-risposti taghhom fid-dettal fi
stadju ulterjuri meta jikkomunikaw ma’ I-assenti konvenut.

2. lIli ghal dan I-iskop I-esponenti kitbu lill-avukat
ta’ l-attri¢i sabiex jinghataw kwalunkwe informazzjoni li hu
u/jew l-attrici ghandhom dwar |-indirizz ta’ lI-assenti.

Salvi ec¢¢tezzjonijiet ohra.
Rat il-lista tax-xhieda.

Rat ir-risposta Quramentata ta’ I-intimat Direttur tar-
Registru Pubbliku, ipprezentata fl-24 ta’ Mejju, 2007, Ii
permezz taghha espona bir-rispett u bil-gurament tieghu
kkonferma s-segwenti:

1. llli preliminarjament fil-mertu l-esponent mhux
edott mill-fatti kif allegati fir-rikors guramentat u ghalhekk
jirrimetti ruhu ghall-provi dwar it-talbiet, inkluz dawk it-
testijiet xjentifici necessarji, ghall-gudizzju ta’ din |-
Onorabbli Qorti.

2. llli subordinatament u minghajr pregudizzju
ghas-suespost, jehtieg |i r-rikorrenti tipprova |-
impossibbilta’ fizika bejn il-konjudi u cioe’ bejn |-intimat B
u bejnha.

3. lIli minghajr pregudizzju ghas-suespost ukoll,
ir-rikorrent ghandu jispecifika x’ghandu jkun il-kunjom tal-
minuri fuq |-Att tat-Twelid in kwistjoni u jitlob korrezzjoni
f'dak is-sens.

4. lli r-rikorrent ghandu jitlob li jekk it-talbiet
attrici  jintlaqghu, il-kliem “the said” ghandhom jigu
kancellati mill-kolonna li tispecifika d-dettalji ta’ I-omm.

5. lIli ghandha ssir id-debita pubblikazzjoni fil-
Gazzetta tal-Gvern ai termini ta’ I-Artikolu 254 tal-Kapitlu
16 tal-Ligijiet ta’ Malta.

6. lli fi kwalunkwe kaz it-tibdil rikjest fl-Att tat-
Twelid m’huwiex attribwibbli ghal xi nuggas ta’ I-intimat li
ghaldagstant m’ghandux jigi soggett ghall-ispejjez ta’ I-
istanti.

7. Salv e¢cezzjonijiet ohra.

Tant ghandu xjissottometti I|-esponent ghas-savju
gudizzju ta’ din [-Onorabbli Qorti.

Rat il-lista tax-xhieda.

Rat in-nota u r-risposta guramentata tal-konvenut B,
ipprezentata fil-25 ta’ Mejju, 2007, li permezz taghha
espona bir-rispett:

[lli I-esponenti detentur tal-karta ta’ I-identita’ bin-numru
kien iltaga” ma’ martu A gewwa fis-
sena 2003;

[lli fil-fatt, ir-relazzjoni intima ta’ bejniethom iffjorixxiet, tant
illi fid-29 ta’ Mejju, 2004, huma zzewgu bir-rit Musulman
(Dok. A);

llli ftit tax-xhur wara, u cioe’ fis-26 ta’ Lulju, 2004, il-
kontendenti fformalizzaw iz-zwie§ taghhom Jewwa r-
Registru Pubbliku, Valletta (Dok. B);

lIli huma ghexu bhala mizzewgin sa Settembru 2006, u fil-
fatt twieled il-minuri C fit- (Dok. C);

lIli minhabba li sa [-ahhar ta’ Settembru 2006 |-esponenti
kellu relazzjonijiet intimi ma’ martu, huwa dejjem assuma
li I-minuri kien ibnu, u sa llum ma jistax jeskludi li fil-fatt
huwa m’huwiex il-missier ta’ ibnu minuri C;

Salv e¢¢ezzjonijiet ulterjuri.

Bl-ispejjez.

Rat il-lista tax-xhieda.

Rat ir-risposta guramentata I-Avukat Patrick Valentino u I-
Prokuratur Legali Mario Mifsud Bonnici fil-kwalita’

taghhom ta’ kuraturi deputati nominati b’digriet tas-27 ta’
Marzu, 2007 sabiex jirrapprezentaw lill-minuri C,

ipprezentata fl-4 ta’ Gunju, 2007 li permezz taghha
esponew bir-rispett:

1. lli huma ma humiex edotti mill-fatti tal-kawza
pero’ jirriservaw illi jipprezentaw risposta guramentata
ulterjuri u aktar xhieda jekk ikun il-kaz.

Rat il-lista tax-xhieda.

Rat id-digriet taghha ta’ I-4 ta’ Ottubru, 2007 |i permezz
tieghu D intervjena fil-kawza.

Rat ir-risposta guramentata ta’ l-istess intervenut fil-kawza
D, ipprezentata fit-18 ta’ Ottubru, 2007, |i permezz taghha
irrisponda umilment u bil-gurament tieghu kkonferma:

1. lli |-esponent gie awtorizzat jipprezenta r-
risposta guramentata tieghu permezz ta’ digriet tal-Qorti
Civili (Sezzjoni tal-Familja) ta’ I-4 ta’ Ottubru, 2007;

2. llli I-esponent huwa |-missier naturali tal-minuri
C li twieled ;
3. llli 1-esponenti ghandu interess |i fic-Certifikat

tat-twelid tal-minuri jigi dikjarat li huwa I-missier naturali
tal-minuri u jigu nkluzi d-dettalji kollha tieghu;

4. llli dan I-imsemmi minuri gie koncepit f'kors ta’
relazzjoni li [-esponenti kellu mar-rikorrenti A;

5. lli I-esponenti qged jezercita d-drittijiet tieghu
ta’ missier versu dan l-imsemmi minuri;

6. llli I-paternita’ ta’ Issac tista’ tigi wkoll stabbilita
b’testijiet genetici appoziti;

7. lIli b’referenza ghall-ewwel talba tar-rikorrenti
l-esponenti jiddikjara li huwa jaqgbel li jigi dikjarat illi ghall-
finijiet u effetti kollha tal-ligi I-konvenut B m’huwiex il-
missier naturali tal-minuri C;

8. lli b’referenza ghat-tieni talba tar-rikorrenti |-
esponenti filwaqt li jagbel li I-att tat-twelid tal-minuri jigi
emendat fis-sens li jithassru d-dettalji tal-konvenut B huwa
ged jopponi li t-tarbija jigi dikjarat li huwa “missier mhux
maghruf® b’dan li ghandhom jitnizzlu d-dettalji kollha
tieghu fdik il-parti li jitnizzlu d-dettalji tal-missier tal-minuri;

9. Salv e¢cezzjonijiet ulterjuri.
Rat il-lista tax-xhieda.

Rat id-digriet tat-2 ta” Novembru, 2007 li permezz tieghu
gie nominat Dr. Renald Blundell bhala espert tad-DNA u r-
rapport ta’ |-istess espert.

Rat Il-atti processwali.

Rat il-verbal tas-seduta tat-28 ta’ Jannar, 2008 illi
permezz tieghu |-kawza thalliet ghas-sentenza.

Ikkunsidrat;

Il I-attri¢i geghda titlob dikjarazzjoni li t-tarbija li kellha fiz-
zmien imsemmi, u cioe’ meta I|-partijiet kienu separati de
facto, hija ta’ haddiehor. ll-konvenut B ikkontesta dan izda
da parti tieghu I-intervenut accetta li I-minuri huwa ibnu.
Eventwalment matul il-kors tal-kawza t-test xjentifiku
kkonferma li [-missier huwa I-intervenut.

Din il-Qorti fil-kawza fl-ismijiet Josianne Giusti vs Pierre
Giusti et deciza fis-16 ta’ Frar, 2001 kienet galet hekk;

“Ii fil-mertu jirrizulta li fiz-zmien li setghet tigi koncepita t-
tarbija |-attrici kellha relazzjoni mal-konvenut fl-istess waqt
li fdak iz-zmien ma kellhiex x’tagsam mar-ragel taghha.
Din il-Qorti rriteniet illi din il-prova hija sufficjenti biex jigi
sodisfatt il-kriterju stabbilit fl-Artikolu 77 tal-Kodi¢i Civili
(Spiteri_ pro et noe vs Cilia et, fost ohrajn 30 ta’ Jannar,
1998). Finalment hemm |-ammissjoni ta’ I-omm li minkejja
li waheda mhux bizzejjed (Art. 70 (2) tal-Kodici Civili),
mehuda ma’ dawn i¢-cirkostanzi |-ohra telimina kull dubju
fmohh il-Qorti dwar il-paternita’ tat-tarbija.”

[I-Qorti ghandha I-istess konvin¢iment fdin il-kawza, in
vista tat-test xjentifiku.

II-Qorti ghalhekk tiddeciedi I-kawza billi tilga’ t-talbiet
ta’ I-attrici u ghalhekk;

1. tiddikjara li I-konvenut B m’huwiex missier
naturali tal-minuri msemmi fi¢-¢itazzjoni;

2. tilga’ t-tieni talba b’dan pero’ li filwaqt li
ghandhom jithassru d-dettalji tal-konvenut B,
ghandhom jitnizzlu dawk ta’ l-intervenut fil-kawza u
dan fi zmien ghaxart ijiem minn meta d-Direttur tar-
Registru Pubbliku jigi notifikat permezz ta’ att
gudizzjarju bid-dettalji personali tieghu.

L-ispejjez tal-kawza ghandhom jithallsu mill-attrici
izda dawk ta’ l-intervenut ghandhom jithallsu minnu
stess.

Mogrija.

< Sentenza Finali >

